ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
[bookmark: _Hlk132374677] ««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է մասնակցային բյուջետավորմամբ ձևավորված ծրագրեր իրականացումն ապահովելու անհրաժեշտությամբ:
2.Ընթացիկ իրավիճակը և խնդիրները.
ՀՀ կառավարության որոշման նախագծով նախատեսվում է 1212 ծրագրի 12027  Սուբվենցիաներ՛ մասնակցային բյուջետավորմամբ ձևավորված ծրագրերի իրականացման համար միջոցառմամբ ՀՀ Արագածոտնի մարզի Աշտարակ համայնքին հատկացնել՝ մինչև 72,751.2 հազ․դրամ, ՀՀ Արարատի մարզի Մասիս համայնքին հատկացնել՝ մինչև 76,158.8 հազ․դրամ, ՀՀ Արմավիրի մարզի Արաքս, Արմավիր և  Խոյ համայնքներին համապատասխանաբար հատկացնել՝ մինչև 38,228.7 հազ․ դրամ, 51,307.1 հազ․ դրամ և 40,893.4 հազ․ դրամ, ՀՀ Գեղարքունիքի մարզի Գավառ համայնքին հատկացնել՝ մինչև 54,736.6 հազ․ դրամ, ՀՀ Լոռու մարզի Վանաձոր, Փամբակ և Ստեփանավան համայնքներին համապատասխանաբար հատկացնել՝ մինչև 72,191.8 հազ․ դրամ, 32,418.6 հազ․ դրամ և 34,273.2 հազ․ դրամ, ՀՀ Կոտայքի մարզի Աբովյան, Բյուրեղավան, Հրազդան և Չարենցավան համայնքներին համապատասխանաբար հատկացնել՝ մինչև 58,933.9 հազ․ դրամ, 30,486.8 հազ․ դրամ, 49,853.6 հազ․ դրամ, և 41,565.8 հազ․ դրամ, ՀՀ Շիրակի մարզի Ախուրյան և Գյումրի համայնքներին համապատասխանաբար հատկացնել՝ մինչև 57,591.5 հազ․ դրամ, 81,452.6 հազ․ դրամ, ՀՀ Վայոց ձորի մարզի Արենի, Ջերմուկ և Եղեգիս համայնքներին համապատասխանաբար հատկացնել՝ մինչև 30,683.4 հազ․դրամ, 28,221.4 հազ․դրամ և 28,057.0 հազ․ դրամ, ՀՀ Տավուշի մարզի Դիլիջան համայնքին հատկացնել՝ մինչև 37,408.3 հազ․դրամ:
ՀՀ Արագածոտնի մարզի Թալին և Ծաղկահովիտ համայնքները չեն ներառվել ՀՀ կառավարության որոշման նախագծում, քանի որ մասնակցային բյուջետավորման ընթացակարգերով ձևավորված ծրագրերի շինարարական աշխատանքների իրականացման համար նախատեսված նախագծանախահաշվային փաստաթղթերը և այդ փաստաթղթերի փորձաքննության դրական եզրակացությունները պատրաստ չեն:
ՀՀ Արագածոտնի մարզի Աշտարակ համայնքին հատկացվող 72,751.2 հազ․ դրամ գումարը նախատեսվում է Աշտարակ համայնքի  Գիտավան ՌՖԷԻ թաղամասում, Արտաշավան և Ոսկեվազ բնակավայրերում ֆուտբոլի խաղադաշտերի կառուցման և տարածքների բարեկարգման աշխատանքների իրականացման համար:
[bookmark: _Hlk202273881]Հարկ է նշել, որ Աշտարակ համայնքում ֆուտբոլային խաղադաշտերի կառուցումը կարևոր նշանակություն ունի բնակավայրերի բնակիչների համար: Նշված ծրագրերի իրականացումը կնպաստի բնակիչների շրջանում մասայական սպորտի զարգացմանը և առողջ ապրելակերպի խթանմանը:
ՀՀ Արարատի մարզի Մասիս համայնքին հատկացվող 76,158.8 հազ. դրամից 22,958.8 հազ․ դրամը նախատեսվում է Մասիս համայնքի Այնթապ բնակավայրի՝ Այնթապի հերոսամարտը հավերժացնող հուշարձան կոթողի հարակից այգու բարեկարգման աշխատանքների համար, 15,200.0 հազ. դրամը՝ Մասիս համայնքի Այնթապ բնակավայրի մանկապարտեզին հարակից տարածքում այգու կառուցման աշխատանքների իրականացման համար, իսկ 38,000.0 հազ․ դրամը՝ Մասիս համայնքի Նոր Խարբերդ բնակավայրի մշակույթի տանը հարակից տարածքում պուրակի կառուցման աշխատանքների իրականացման համար 
Հարկ է նշել, որ Այնթապի հերոսամարտը հավերժացնող հուշարձան կոթողի հարակից այգու բարեկարգման ծրագրի իրականացման արդյունքում Մասիս համայնքի ամենամեծ բնակավայրը կունենա հանգստի ու ժամանցի վայր մեծահասակների և երեխաների համար, կդառնա ավելի բարեկարգ ու ներկայանալի: Կբարեկարգվի Այնթապ բնակավայրի հերոսամարտը հավերժացնող հուշարձան կոթողի հարակից այգին, որտեղ կլինի երեխաների ֆիզիկական զարգացման համար անհրաժեշտ խաղասարքեր, ռետինե հատակ տարբեր տարիքային խմբերի երեխաների համար: Այգին կդառնա ինչպես Այնթապ բնակավայրի բնակիչների, այնպես էլ հարակից բնակավայրերի բնակիչների, այցելուների և զբոսաշրջիկների համար գրավիչ վայր, նպաստելով՝ տեղական տնտեսության մակարդակի բարձրացմանը: 
Մասիս համայնքի Այնթապ բնակավայրի մանկապարտեզին հարակից տարածքում այգու կառուցման ծրագրի առաջնային նպատակը առողջ միջավայր ունենալն է, որի առաջնային պայմանը կանաչապատ տարածքների առկայությունն է: Այն դառնլու է վայր, որտեղ բնակիչները կարող են կտրվել առօրյա հոգսերից և ժամանակ անցկացնել բնության գրկում: Իսկ մանուկների և երեխաների համար կառուցված խաղահրապարակը կդառնա վայր, որտեղ նրանք կանցկացնեն իրենց անհոգ խաղերը և ժամանցը:
Մասիս համայնքի Նոր Խարբերդ բնակավայրի մշակույթի տանը հարակից տարածքում պուրակի կառուցման` սիրո պուրակի, կառուցման շնորհիվ երիտասարդ ընտանիքները, երեխաները, մեծահասակները, ինչպես նաև բնակավայրի այցելուները կունենան հնարավորություն շփվելու, հաղորդակվելու միմյանց հետ: Սիրո պուրակի կառուցման նպատակն է ոչ միայն ֆիզիկական գեղեցկություն հաղորդել տարածքին, այլև նպաստել հոգևոր և մշակութային արժեքների պահպանմանը: Պուրակը կդառնա զբոսաշրջիկների համար գրավիչ վայր, բարձրացնելով տեղական տնտեսության մակարդակը:
ՀՀ Արմավիրի մարզի Արաքս համայնքին հատկացվող 38,228.7 հազ. դրամը նախատեսվում է Արաքս համայնքի Գայ գյուղի Իսահակյան փողոցի՝ դեպի գյուղ Մեծամոր տանող ճանապարհի ասֆալտապատման աշխատանքների իրականացման համար: Ընդ որում ծրագրի նպատակն է վերացնել ճանապարհի անբարեկարգ վիճակը, բարելավել գյուղի սոցիալ-տնտեսական վիճակը Գայ գյուղի Իսահակյան փողոցի՝ դեպի գյուղ Մեծամոր տանող ճանապարհի հիմնանորոգումը հնարավորություն կտա գյուղացիներին և այլ տնտեսվարողներին գյուղատնտեսական բերքը անվնաս և որոկով հասցնել մեծածախ շուկա:
[bookmark: _Hlk201848368]ՀՀ Արմավիրի մարզի Արմավիր համայնքին հատկացվող 51,307.1 հազ․ դրամից 16,256.0 հազ. դրամը նախատեսվում է Արմավիր համայնքի Արմավիր համայնքի Նորավան գյուղի 5-րդ փողոցի 44 հասցեում 20X40 տիպի արհեստական խոտածածկով մինի ֆուտբոլի դաշտի կառուցման աշխատանքների իրականացման համար 16,256.0 հազ. դրամը՝ Արմավիր համայնքի Նորավան գյուղի 5-րդ փողոցի 44 հասցեում 20X40 տիպի արհեստական խոտածածկով մինի ֆուտբոլի դաշտի կառուցման աշխատանքների իրականացման համար, իսկ 18,795.1 հազ. դրամը՝ Արմավիր համայնքի Արմավիր քաղաքի Բաղրամյան փողոցի 16/6 հասցեում արհեստական խոտածածկով ֆուտբոլի դաշտի կառուցման և դաշտի հարևանությամբ բացօթյա մարզասարքերի  տեղադրման աշխատանքների իրականացման համար:
Հարկ է նշել, որ Արմավիր համայնքում մինի ֆուտբոլային խաղադաշտերի կառուցումը կարևոր նշանակություն ունի բնակավայրերի բնակիչների համար: Ծրագրի նպատակն է համայնքի բնակիչների առողջ ապրելակերպի ապահովմանն ուղղված ծրագրերի իրականացումը, երիտասարդների շրջանում ֆիզիկական կուլտուրայի և սպորտի զարգացումը, սպորտային խաղերի մասսայականացումը:
ՀՀ Արմավիրի մարզի Խոյ համայնքին հատկացվող 40,893.4 հազ. դրամը նախատեսվում է Խոյ համայնքի Այգեշատ բնակավայրում ֆուտբոլի մարզադաշտի կառուցում՝ սպորտային ենթակառուցվածքներով աշխատանքների իրականացման համար: 
Հարկ է նշել, որ Խոյ համայնքի Այգեշատ բնակավայրում ֆուտբոլի մարզադաշտի կառուցում՝ սպորտային ենթակառուցվածքներով ծրագիրը նպատակ ունի բարելավել Խոյ համայնքի Այգեշատ գյուղի սպորտային ենթակառուցվածքները՝ տրամադրելով որակյալ և անվտանգ մարզադաշտ երեխաների, երիտասարդների և համայնքի այլ բնակիչների համար։ Ծրագրի հիմնական գաղափարն է ստեղծել մի տարածք, որտեղ հնարավոր կլինի կազմակերպել մարզումներ, մրցաշարեր և համայնքային միջոցառումներ։ Այն կնպաստի առողջ ապրելակերպի խթանմանը, երեխաների ու երիտասարդների զբաղվածության բարձրացմանը և համայնքում սպորտի տարածմանը։ Ծրագրի իրականացման անհրաժեշտությունը պայմանավորված է համայնքի սահմանափակ սպորտային հնարավորություններով, երեխաների և երիտասարդների ազատ ժամանցի պակասով, ինչպես նաև ֆուտբոլի հանդեպ մեծ հետաքրքրությամբ։
ՀՀ Գեղարքունիքի մարզի Գավառ համայնքին հատկացվող 54,736.6 հազ․ դրամ գումարից 40,128.5 հազ․ դրամը նախատեսվում է Գավառ համայնքի «Սպորտ+ժամանց Գավառում» ծրագրի աշխատանքների իրականացման համար, իսկ 14,608.1 հազ. դրամը՝ Գավառ համայնքի «Անվտանգ մանկություն» Նորատուսի թիվ 2 մանկապարտեզի ցանկապատի վերականգման աշխատանքների իրականացման համար:
Հարկ է նշել, որ Գավառ համայնքի «Սպորտ+ժամանց Գավառում» ծրագրի հիմնական նպատակն է առողջ և ակտիվ համայնք ձևավորել՝ բնակիչներին տրամադրելով անվտանգ, ժամանակակից և մատչելի մարզահրապարակներ ու ժամանցի գոտիներ: Ծրագրի իրականացման արդյունքում Գավառ համայնքում կստեղծվի բազմաֆունկցիոնալ մարզա-ժամանցային տարածք, որը կհանդիսանա առողջ ապրելակերպի խթանման, սպորտի զարգացման և համայնքային կյանքի ակտիվացման կարևոր հարթակ։ Իսկ «Անվտանգ մանկություն» ծրագրի իրականացման արդյունքում Նորատուսի թիվ 2 մանկապարտեզի տարածքը կունենա ամուր և ապահով ցանկապատ, որը կնպաստի երեխաների անվտանգությանը և ապահով միջավայրի ստեղծմանը։
ՀՀ Լոռու մարզի Վանաձոր համայնքին հատկացվող 72,191.8 հազ․ դրամ գումարից 34,043.7 հազ. դրամը նախատեսվում է Վանաձոր համայնքի Շահումյան բնակավայրում ֆուտբոլի դաշտի վերակառուցման աշխատանքների իրականացման համար, 11,736.8 հազ. դրամը՝ Վանաձոր համայնքի Շահումյան բնակավայրում սպորտային խաղահրապարակի կառուցման աշխատանքների իրականացման համար, իսկ 26,411.3 հազ․ դրամը` Վանաձոր համայնքի Գուգարք գյուղում երկու խաղահրապարակի կառուցման աշխատանքների իրականացման համար։
ՀՀ Լոռու մարզի Փամբակ համայնքին հատկացվող 32,418.6 հազ․ դրամից 2,818.6 հազ. դրամը նախատեսվում է Փամբակ համայնքի Ազնվաձոր բնակավայրի այլընտրանքային նախադպրոցական ուսումնական հաստատության խաղահրապարակի բարեկարգում, հատակի կահավորում ռետինե ծածկով աշխատանքների իրականացման համար, իսկ 29,600.0 հազ. դրամը՝ Փամբակ համայնքի ներհամայնքային ճանապարհի նորոգում, համայնքի ենթակառուցվածքների բարելավում, սեփական ռեսուրսների հզորացում՝ էքսկավատոր /բազմաֆունկցիոնալ տրակտորի ձեռքբերման աշխատանքների իրականացման համար:
Ընդ որում, Փամբակ համայնքի Ազնվաձոր բնակավայրի այլընտրանքային նախադպրոցական ուսումնական հաստատության խաղահրապարակի բարեկարգում, հատակի կահավորում ռետինե ծածկով ծրագրի իրականացմամբ՝ խաղահրապարակի բարեկարգմամբ և ապահով միջավայրի ստեղծմամբ կապահովի նախադպրոցական տարիքի երեխաների ֆիզիկական դաստիարակության գործընթացը, որը ուղղված է երեխաների ներդաշնակ զարգացմանը: 
Բազմաֆունկցիոնալ տրակտորի ձեռքբերմամբ լուծվում է Փամբակ համայնքի ենթակառուցվածքների երկարատև և շարունակական կայուն զարգացման խնդիրը՝ ապահովելով երկարաժամկետ լուծումներ։ Համայնքում կբարելավվեն դաշտամիջյան և հանդամիջյան ճանապարհների պարբերաբար նորոգմամբ /որը պարտադիր է գրեթէ ամեն տարի, կապված հորդառատ անձրևների և սելավների հետ/ կխթանենք գյուղատնտեսության զարգանմանը՝ հեռագնա անասնապահությանը, խոտհարքների ճիշտ կառավարմանը և հեռագնա վարելահողերի մշակմանը, ներհամայնքային և միջբնակավայրային ճանապարհների ընթացիկ նորոգմամբ և հարթեցմամբ /որը անհրաժեշտ է իրականացնել պարբերաբար, հատկապես գրունտային ճանապարհների, որ կազմում է ներհամայնքային ճանապարհների 80%-ը/ կլուծվի համայնքի բնակչության տեղաշարժի, ազատ շփումների և բարեկեցիկ միջավայրի խնդիրը։ 
ՀՀ Լոռու մարզի Ստեփանավան համայնքին հատկացվող 34,273.2 հազ․ դրամը նախատեսվում է Ստեփանավան բնակավայրի քաղաքային գերեզմանոցների պարսպապատում և հարակից տարածքների բարեկարգման աշխատանքների իրականացման համար: Ընդ որում, նախագծի նպատակը Ստեփանավան քաղաքի գերեզմանոցների շուրջ կառուցել պարիսպ և տեղադրել դարպասներ, բարեկարգել հարակից տարածքը: Այն կապահովվի գերեզմանոցի տարածքի պաշտպանությունը արտաքին միջամտություններից, կխթանի անվտանգության ապահովման համար անհրաժեշտ պայմանների ստեղծմումը և կբարելավի քաղաքի ընդհանուր տեսքը:
ՀՀ Կոտայքի մարզի Աբովյան համայնքին հատկացվող 58,933.9 հազ․ դրամը նախատեսվում է Աբովյան համայնքի Արամուս գյուղի մարզամշակութային կենտրոն ՀՈԱԿ-ի շենքի մասնակի վերանորոգման աշխաատանքների իրականացման համար: Ընդ որում, Արամուս գյուղի մարզամշակութային կենտրոն ՀՈԱԿ-ի շենքի վերանորոգման արդյունքում մարզամշակութային կենտրոնը կարող է դառնալ համայնքի զարգացման ու կենսունակության կարևոր գործոններից մեկը։ Ծրագրի արդյունքում 4216 բնակիչներ կունենան վերանորոգված մարզամշակութային կենտրոն ինչի արդյունքում համայնքում կզարգանա մշակութային և սպորտային կյանքը:
ՀՀ Կոտայքի մարզի Բյուրեղավան համայնքին հատկացվող 30,486.8 հազ․ դրամը նախատեսվում է Բյուրեղավան համայնքի Բյուրեղավան քաղաքի Վազգեն  Սարգսյան փողոցի 11, 26, 34 և Օղակաձև փողոցի 50 շենքերի  հարակից տարածքներում խաղահրապարակների կառուցման աշխաատանքների իրականացման համար: Ընդ որում, խաղահրապարակների կառուցման արդյունքում համայնքի բնակչության շրջանում հնարավոր կլինի ակտիվացնել և զարգացնել ֆիզկուլտուրային-առողջարարական և մարզական միջոցառումների կազմակերպումը, բնակչության ազատ ժամանակի և հանգստի կազմակերպումը, ֆիզիկական կուլտուրայի և սպորտի որոշ տեսակներին տիրապետելու բարելավումը, առողջ ապրելակերպի կուլտուրայի և ավանդույթների ձևավորումը:
ՀՀ Կոտայքի մարզի Հրազդան համայնքին հատկացվող 49,853.6 հազ․ դրամ գումարը նախատեսվում է Հրազդան համայնքի Աղբյուրակ թաղամասի այգու վերակառուցում և արդիականացման աշխաատանքների իրականացման համար: Ընդ որում, ծրագրի իրականացման արդյունքում համայնքը կունենա բարեկարգ ու արդիական զբոսայգի, այգին կլինի գրավիչ ոչ միայն համայնքի բնակիչների, այլ նաև համայնքի հյուրերի, զբոսաշրջիկների համար, արդյունքում` համայնքը, օգտագործելով տարածաշրջանում բացառիկ արևային ժամացույց ունենալու փաստն ու այգու բարեկարգ վիճակը, կձևավորվի բարենպաստ պայմաններ զբոսաշրջության զարգացման համար, ինչպես նաև համայնքի բնակիչների ժամանցի համար բարենպաստ պայմաններ։
ՀՀ Կոտայքի մարզի Չարենցավան համայնքին հատկացվող 41,565.8 հազ․ դրամից 9,565.8 հազ. դրամը նախատեսվում է Չարենցավան համայնքում «Բազմաֆունկցիոնալ մարզադաշտ Բջնիում» ծրագրի աշխաատանքների իրականացման համար, իսկ 32,000.0 հազ. դրամը՝ Չարենցավան համայնքում «Նորարար գրադարան» ծրագրի աշխատանքների իրականացման համար։ 
Հարկ է նշել, որ Չարենցավան համայնքի Բազմաֆունկցիոնալ մարզադաշտ Բջնիում» ծրագրի իրականացումը կարևոր նշանակություն ունի բնակավայրերի բնակիչների համար: Կկառուցվի 3 նոր մարզադաշտ՝ նախատեսված ֆուտբոլի, վոլեյբոլի և բասկետբոլի համար, որը կբարձրացնի երեխաների և երիտասարդների ֆիզիկական ակտիվությունը ու կզարգանա թիմային խաղերի մշակույթը համայնքում: Ընդ որում Չարենցավան համայնքի «Նորարար գրադարան» ծրագրով նախատեսվում է գրադարանային ֆոնդի հատվածում իրականացնել հիմնանորոգում, կառուցել ջեռուցման համակարգ, որը կապահովի 15-18 աստիճան՝ գրքերի պահպանման համար: Գրադարանի վերանորոգումը և արդիականացումը երկարաժամկետ կծառայի համայնքի բնակիչներին և կարճ ժամկետներում կնպաստի նոր ընթերցողների ներգրավմանը, ինքնակրթմանը և զարգացմանը։ Ոգեշնչվելով գրադարանի նոր մթնոլորտից կավելանան այցելուների քանակը։
ՀՀ Շիրակի մարզի Ախուրյան համայնքին հատկացվող 57,591.5 հազ․ դրամից 10,400.0 հազ. դրամը նախատեսվում է Ախուրյան համայնքի Առափի բնակավայրում ֆուտբոլի դաշտի վերականգնման աշխաատանքների իրականացման համար, 20,000.0 հազ. դրամը՝ Ախուրյան համայնքում «Բարեկարգ բնակավայր՝ հանուն բարեկեցիկ ապագայի» ծրագրի աշխատանքների իրականացման համար, 16,000.0 հազ. դրամը՝ Ախուրյան համայնքի Հայկավան բնակավայրում բազմաֆունկցիոնալ խաղահրապարակի կառուցման աշխատանքների իրականացման համար, իսկ 11,191.5 հազ. դրամը՝ Ախուրյան համայնքում Ջրառատ համայնքում «Ժամանցի կենտրոն» ծրագրի աշխատանքների իրականացման համար:
Հարկ է նշել, որ Ախուրյան համայնքի Առափի բնակավայրում ֆուտբոլի դաշտը գտնվում է վատթար վիճակում տարածքը ցանկապատված չէ, չկա լուսավորության համակարգ, դաշտը կահավորված չէ, ծածկույթը գտնվում է վատ վիճակում: Գյուղի բնակիչները չունեն ակտիվ հանգստի  կազմակերպման և սպորտով զբաղվելու  վայրեր: Առափի բնակավայրում ֆուտբոլի դաշտ վերականգնման ծրագրով  նախատեսվում է  թարմացնել ֆուտբոլի դաշտի խոտածածկը, անցկացնել լուսավորություն, ցանկապատել տարածքը,  կահավորել դաշտը: Խաղադաշտի կառուցման նպատակն է  ստեղծել պայմաններ բնակավայրի բնակիչների ակտիվ հանգստի, առողջ ապրելակերպի, ժամանցի և սպորտով զբաղվելու համար:  
Ախուրյան համայնքում «Բարեկարգ բնակավայր՝ հանուն բարեկեցիկ ապագայի» ծրագրով նախատեսվում է Արևիկ բնակավայրի պարասրահ-դահլիճը վերանորոգել և կառուցել խաղահրապարակ, որը կնպաստի երեխաների ֆիզիկական ակտիվության բարձրացմանը, բարելավել տարածքների ֆունկցիոնալությունը՝ ստեղծելով  ինչպես երեխաների, այնպես էլ տարբեր տարիքային խմբերի բնակիչների  համար ժամանցի հավասար հնարավորություններ, դարձնելով այն  օգտակար և հեռաքրքիր: Ծրագրի իրականացման արդյունքում հնարավոր կլինի ապահովել պարային խմբակներ հաճախող 75 երեխայի ֆիզիկական, ստեղծագործական ունակությունների զարգացման  համար լիարժեք պայմաններ, բարեկարգ և կահավորված խաղահրապարակը կռադնա տարբեր տարիքային խմբերի երեխաների համար անվտանգ և զվարճալի անկյուն:
Ախուրյան համայնքի Հայկավան բնակավայրում ապրում է  1300 մարդ: Գյուղում ակտիվ գործում են պարի և նկարչական խմբակները, որոնց շահառուներն են մոտ 60 երեխաներ: Սակայն ակիվ ժամանցի, սպրոտային խաղերի կազմակերպման և անցկացման համար չկան խաղահրպարակներ ու խաղասարքեր: Հայկավան բնակավայրում բազմաֆունկցիոնալ խաղահրապարակի կառուցման ծրագրի իրականացումը հնարավորություն կտա բարելավել համայնքի ենթակառուցվածքը, ստեղծել բարեկարգ տարածք, որտեղ ընտանիքները և համայնքի անդամները կարող են հավաքվել շփվել, կազմակերպել իրենց ժամանցը:
Ախուրյան համայնքի Ջրառատ բնակավայրում չկան երեխաների և երիտասարդների ժամանցի կազմակերպման համար պայմաններ, դրա համար առաջարկում ենք բնակավայրում կառուցել արդիական ժամանցի կենտրոն, որը հնարավորություն կտա երեխաներին, երիտասարդներին, ինչպես նաև մեծահասակներին կազմակերպել իրենց ժամանցն ու հանգիստը։ Ջրառատ բնակավայրում ժամանցի կենտրոն հիմնելու նպատակը համայնքի սոցիալական կյանքի ակտիվացումն է, երիտասարդների ու տարեցների ժամանցի ապահովումը, կրթական և մշակութային միջոցառումների կազմակերպմանն ու զբոսաշրջության խթանմանը: 
ՀՀ Շիրակի մարզի Գյումրի համայնքին հատկացվող նախատեսված 81,452.6 հազ․դրամ գումարը նախատեսվում է  Գյումրի համայնքում  «Թափառող և տնային կենդանիների կյանքի բարելավման» համալիր ծրագիր աշխաատանքների իրականացման համար: Ընդ որում, ծրագրով նախատեսվում է թափառող կենդանիների համար կացարան կառուցել, Գյումրի քաղաքում թափառող և ընտանի կենդանիներին հաշվառել, քարտեզագրել (տվյալների բանկի ստեղծում) և ընտանի կենդանիների համար  մեկ զբոսայգի կառուցել, որը հնարավորություն կտա հստակ պատկերացում ունենալ քաղաքում առկա թափառող կենդանիների թվաքանակն ըստ սեռի, ստերջացված և չստերջացվածի, հիվանդ կենդանիների հայտնաբերումը կլինի ավելի արագ։ Հնարավորություն կտա վերահսկելու բուծողներին, տուգանելու մարդկանց, որոնք անպատասխանատու կերպով փողոց են շպրոտւմ իրենց կենդանիներին: Ամենօրյա մոնիթորիգը հնարավորություն կտա թաղերում հայտնաբերել նորեկներին և արագ ուղղորդել կամ ստերջացման, կամ կացարան, եթե հիվանդ է՝ բժշկական միջամտության:
ՀՀ Վայոց ձորի մարզի Արենի համայնքին հատկացվող 30,683.4 հազ․դրամից 17,000.0 հազ. դրամը նախատեսվում է Արենի համայնքի Ռինդ բնակավայրի հանդամիջյան 1700 գծմ ընդհանուր երկարության ճանապարհների բարեկարգման աշխաատանքների իրականացման համար, իսկ 13,683.4 հազ. դրամը՝ Արենի համայնքի Արփի բնակավայրում խաղահրապարակ-զբոսայգու կառուցուման աշխաատանքների իրականացման համար:
Հարկ է նշել, որ Արենի համայնքի Ռինդ բնակավայրի հանդամիջյան 1700 գծմ ընդհանուր երկարության ճանապարհների բարեկարգման ծրագրի նպատակն է խթանել գյուղատնտեսությունը Ռինդ բնակավայրում, ավելացնել մշակովի տարածքները, բարեկարգել ոլորտը սպասարկող ենթակառուցվածքը, որի միջոցով երկարաժամկետ և որակյալ ծառայություններ մատուցել բնակչությանը` կրճատելով համայնքի բյուջեից տրամադրվող ամենամյա ֆինանսական միջոցները դրանց մասնակի նորոգման համար, ինչպես նաև ֆերմերների սեփական տեխնիկա-տրանսպորտային միջոցների վրա կատարվող ծախսերը, որոնք առաջանում են անմխիթար ճանապարհներից օգտվելիս: Ծրագիրը իրականացնելու համար անհրաժեշտ է կատարել հողաշինական աշխատանքներ՝ հարթեցնել գրունտային ծածկույթը, թեք հատվածներում հողաքարային լիցք կատարել, կառուցել 40-50գծմ բետոնե ջրատար` ճանապարհը հեղեղումից արգելապատնեշելու նպատակով, կառուցել ջրատար առուներ՝ ըստ անհրաժեշտության: 
Արենի համայնքի Արփի բնակավայրում խաղահրապարակ-զբոսայգու կառուցուման ծրագրի նպատակն է ապահովել Արփի բնակավայրի բնակիչների ժամանցի, հանգիստը անցկացնելու, մասնավորապես մանկահասակ երեխաների առօրյան հետաքրքիր, գունեղ դարձնելու համար:
ՀՀ Վայոց ձորի մարզի Ջերմուկ համայնքին հատկացվող 28,221.4 հազ․դրամ գումարը նախատեսվում է  Ջերմուկ համայնքի Կեչուտ գյուղի խմելու ջրի ջրագծերի հիմնանորոգման աշխաատանքների իրականացման համար: Ընդ որում, ծրագրի իրականացման արդյունքում զգալիորեն կբարելավվեն գյուղի բնակիչների կենսական պայմանները: Բնակիչներն կունենան շուրջօրյա ջրամատակարարում, կապահովվի նորմատիվային ճնշումը, կտեղադրվեն քլորատորային կայաններ՝ քլորացման սարքերով, որի շնորհիվ կապահովվեն ջրի որակի պետական ստանդարտները:
ՀՀ Վայոց ձորի մարզի Եղեգիս համայնքին հատկացվող 28,057.0 հազ․դրամից 13,548.6 հազ. դրամը նախատեսվում է Եղեգիս համայնքում մարզադաշտի բարեկարգման աշխաատանքների իրականացման համար, իսկ 14,508.4 հազ․ դրամը՝ Եղեգիս համայնքում մանկական խաղահրապարակների կառուցման աշխաատանքների իրականացման համար:
Հարկ է նշել, որ Եղեգիս համայնքի Աղնջաձոր բնակավայրի ֆուտբոլի դաշտը գտնվում է վատթար վիճակում, բնակավայրը չունի սպորտային միջոցառումներ անցկացնելու համար անհրաժեշտ ռեսուրսներ, ինչի պատճառով սպորտային կյանքը  շատ պասիվ է։ Մարզադաշտի բարեկարգման և շահագործման դեպքում  կակտիվանա համայնքի երիտասարդների և  դպրոցահասակ երեխաների սպորտային կյանքը  և կմեծանա ֆիզիկական ակտիվությունը։
 Եղեգիս համայնքում չկան մանկական խաղահրապարակներ, ինչպես նաև մանկապարտեզներ։ Դրա հետևանքով երեխաներն ավելի շատ ժամանակ են անցկացնում համակարգիչների և հեռախոսների առաջ։ Խաղահրապարակների առկայությունը հնարավորություն կտա երեխաներին  կտրվել համակարգիչներից և հեռախոսներից, զբաղվել ֆիզիկական ակտիվությամբ, կազմակերպել ակտիվ առօրյա և ժամանց։ Մանկական խաղահրապարակների կառուցման ծրագրի իրականացման դեպքում hամայնքի Շատին, Սալլի, Հորս, Վարդահովիտ, Արտաբույնք, Հորբատեղ բնակավայրերը կունենա կարևոր ենթակառուցվածք, որը կնպաստի՝ համայնքի երեխաների ակտիվ առօրյայի կազմակերպմանը, երեխաների ուսուցողական միջավայրի ձևավորմանը, ֆիզիկական ակտիվությամբ զբաղվելու հնարավորության ավելացմանը:
ՀՀ Տավուշի մարզի Դիլիջան համայնքին հատկացվող 37,408.3 հազ․դրամ գումարից 15,000.0 հազ. դրամը նախատեսվում է Դիլիջան քաղաքի Գետափնյա 74 շենքի հարակից տարածքում «Բազմաֆունկցիոնալ խաղադաշտի կառուցում» ծրագրի աշխաատանքների իրականացման համար, 17,408.3 հազ․ դրամը՝ Դիլիջան քաղաքի Շամախյան 27/1 հասցեի մշակութային կենտրոնի և մեծահասակների ժամանցի սենյակի հիմնանորոգման աշխաատանքների իրականացման համար, իսկ 5,000.0 հազ. դրամը Դիլիջան համայնքի Խաչարձան բնակավայրի հետիոտնային կամրջի կառուցման աշխաատանքների իրականացման համար:
Հարկ է նշել, որ Դիլիջան համայնքի Դիլիջան քաղաքի Գետափնյա 74 շենքի հարակից տարածքում «Բազմաֆունկցիոնալ խաղադաշտի կառուցում» ծրագրով առաջարկվում է կառուցել է նոր խաղադաշտ, որը նախատեսված կլինի ֆուտբոլի, վոլեյբոլի և բասկետբոլի համար: Խաղադաշտի կառուցումը կարևոր նշանակություն կունենա թաղամասի բնակիչների համար, քանի որ այնտեղ են իրենց ժամանցը անցկացնում թաղամասի բազմաթիվ բնակիչներ: Ֆուտբոլի, վոլեյբոլի և բասկետբոլի համար նախատեսված խաղադաշտի կառուցումը կարևոր ներդրում կլինի համայնքի զարգացման գործում՝ ինչը կնպաստի առողջ ապրելակերպի զարգացմանը և համայնքային ակտիվության մեծացմանը։ Կհավասարակշովի համայնքում ակտիվ կյանքի և ժամանցի հնարավորությունների պակասը, կավելանա համայնքի երիտասարդների զբաղվածությունը: 
	Դիլիջան համայնքի Դիլիջան քաղաքի Շամախյան 27/1 հասցեի մշակութային կենտրոնի և մեծահասակների ժամանցի սենյակի հիմնանորոգման ծրագրով առաջարկում եմ Շամախյան 27/1 հասցեում գտնվող կենտրոնի հիմնանորոգում։ Շենքը բաղկացած է 3 սենյակից, որոնք ծառայում են, որպես համայնքային գրադարան, մեծահասկների և ծերերի ժամանցի սենյակ և հանդիսությունների սրահ։ Շինությունը երկար տարիներ չի վերանորոգվել և գտնվում է անմխիթար վիճակում։ Հիմնանորոգում կատարելուց և տեխնիկակական հագեցվածությունից հետո հնարավոր կլինի սենյակներն օգտագործել նաև թաղամասի դպրոցահասակների և երիտասարդների համար, որպես դասընթացների սենյակ, գրադրանում կազմակերպել գրական ցերեկույթներ և այլ միջոցառումներ, մեծահասկների շրջանում իրականացնել մրցաշարեր՝ շաշկի, շախմատ և այլ խաղեր։ Վերոնշյալ հաստատությունը շատ մեծ նշանակություն ունի տվյալ հատվածի մի քանի թաղամասերի բնակիչների համար, քանի որ բազմագործառութային շինություն է և իր գործունեությամբ ծառայում է տարբեր տարիքային խմբերին։ Առաջարկվող ծրագիրը միտված է մշակութային և կրթական կենտրոնի պայմանների բարելավմանը։
Դիլիջան համայնքի Խաչարձան բնակավայրում երկու թաղամասերը իրար միացնող կամուրջը կառուցվել է դեռևս 1970-ական թվականներին և այժմ գտնվում է վթարային վիճակում: Կամուրջը երկու թաղամասերը իրար միացնող ամենակարճ ճանապարհն է և գտնվում է բնակչության տեղաբաշխման խիտ հատվածում։ Վթարված լինելու պատճառով այն խոչընդոտում է մարդկանց ազատ տեղաշարժը, այն հատկապես վտանգավոր է դպրոցական և նախադպրոցական տարիքի երեխաների համար այդ պատճառով էլ դպրոց և մանկապարտեզ հաճախող երեխաները ստիպված ավելի երկար ճանապարհ են անցում: Ծրագրի իրականացման արդյունքում կունենանք երկու թաղամասերը իրար միացնող բարեկարգ և անվտանգ կամուրջ, կապահովվի մարդկանց ազատ տեղաշարժը մի թաղամասից մյուս թաղամաս։ Ծրագրի իրականացման արդյունքում բնակավայրում կբարձրանա հետիոտների տեղաշարժի անվտանգության մակարդակը:
 4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.	Ակնկալվող արդյունքը
Մասնակցային բյուջետավորմամբ ձևավորված ծրագրեր բնականոն ընթացքի  ապահովումն է։
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Կառավարության 2021-2026թթ. ծրագիր» /կետ 6․6 կետի 2-րդ ենթակետից․
Մասնավորապես․ Հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու, բնակավայրերն ավելի հարմարավետ ապրելու և գործելու կենսամիջավայր դարձնելու, ինչպես նաև գործարարության և ներդրումների համար բարենպաստ միջավայր ստեղծելու նպատակով համայնքների տնտեսական և սոցիալական ենթակառուցվածքների զարգացմանն ուղղված սուբվենցիաների տրամադրման գործընթացի բարելավում և շարունակության ապահովում:
